
Зерттеу тақырыбының өзектілігі. Бұл жұмыс көлденең қимасы тұрақты 

және ұзындығы шектеулі сыртықтың жылуфизикалық жағдайын зерттеуді 

автоматтандыруға арналған. Зерттеуді автоматтандыру процесі жылу 

көздерінің әсерін ескеретін энергияны сақтау заңдарына негізделген. 

Температура өрісіне сырықтың геометриялық сипаттамаларының жылу 

көздері параметрлерінің сапалық және сандық әсерін зерттеу өзекті болып 

табылады. Себебі атом және жылу электр станцияларының көтеруші 

элементтерін, реактивті қозғалтқыштар мен ішкі жану қозғалтқыштарын 

тасымалдайтын өңдеу зауыттарының технологиялық желілерінің сенімді 

жұмысы, жылу көздеріне ұшыраған кезде осы элементтердің берік күйінің 

жылуына байланысты болады. 

Сондықтан біртекті сырықтың центрі бойымен температураның 

қарқынды берілуімен жұмыс істейтін ұзындығы шектеулі сырықтың 

жылуфизикалық күйінің автоматтандырылған жүйесін жасау 

конструкциялардың тірек элементтеріндегі күрделі жылуфизикалық 

процестердің өзекті міндеті болып табылады. Бұл модельдер, екінші жағынан, 

энергияның сақталу заңдарына негізделуі керек.  

Қазіргі уақытта жылу әсерінің деңгейлері үшін тиісті ыстыққа төзімді 

материалдарды таңдау өзекті мәселе болып табылады. Сондықтан ыстыққа 

төзімді өнімдердің сапасы мен беріктігін арттыру саласындағы ғылыми 

зерттеулер өзекті болып табылады. Қатты денелердегі жылу өткізгіштікті 

зерттеу көптеген еңбектерде қарастырылады. 

Ұзындықтары шектеулі сырықтар қазіргі заманғы сутекті және реактивті 

қозғалтқыштарының, газ генераторларының, атомдық және жылуэлектр 

стансаларының, ғарыш кемелерінің энергетикалық қондырғылары, өңдеу 

өнеркәсібінің технологиялық желілері ретінде пайдаланылады. Жылу 

көздерінің әсерінен болатын ұзындығы шектеулі сырықтардың тұрақты 

жылуфизикалық жағдайын зерттеуге мүмкіндік беретін арнайы әдістер мен 

есептеу алгоритмдерін және қолданбалы бағдарламалар кешенін жасау өзекті 

мәселе болып табылады. 

Диссертациялық жұмыстың мақсаты – қимасы квадрат болатын 

зерттелетін сырықтың ұзындығы бойынша температураның таралуын анықтау 

алгоритмдері мен бағдарламаларын жасау. 

Міндеттері. Зерттеуге қойылған қойылған мақсатқа жету үшін 

диссертациялық жұмыста келесі мәселелерді шешу қарастырылады: 



- айырымдық схеманы қолдануға негізделген жылу өткізгіштік теңдеуін 

шешу үшін есептеу алгоритмдері мен бағдарламаларын құру; 

- Рунге-Кутта әдісін қолдануға негізделген жылу өткізгіштік теңдеуін 

шешу үшін есептеу алгоритмдері мен бағдарламаларын құру; 

- интегралдық теңдеулерге келтіруге негізделген жылу өткізгіштік 

теңдеуін шешу үшін есептеу алгоритмдері мен бағдарламаларын құру; 

- қимасы квадрат болатын сырықтың жылу өткізгіштік теңдеуіне кері 

(басқару) есебін шешу бағдарламасын құру. 

Зерттеу нысаны – жылу көзінің әсерінен болатын, ұзындығы шектеулі 

және тұрақты көлденең қималы сырық болып табылады. 

Зерттеу пәні. Қимасы квадрат болатын сырықтың жылу өткізгіштігінің 

математикалық модельдері.  

Зерттеу әдісі. Дифференциaлдық және интегрaлдық теңдeулер, 

математикалық физика және есептеу әдістері қолданылды. Бағдарламалық 

жасақтамада жүйелік және қолданбалы бағдарламалау әдістері қолданылады.  

Алынған ғылыми нәтижелердің жаңалығы: интегралдық теңдеулерге 

келтіру негізінде жылу өткізгіштік теңдеуін шешу үшін есептеу алгоритмдері 

мен бағдарламалары жасалынды, оның қасиеттері зерттелді және оның 

қолданылуына баға беріліп, сырықтың жылуфизикалық күйін басқарудың 

автоматтандырылған жүйесі құрылды. 

Жұмыстың теориялық және практикалық маңызы. Бұл жұмыстың 

ғылыми маңыздылығы, ең алдымен әртүрлі математикалық теорияларға 

негізделген квадрат қималы сырықтың жылу өткізгіштік теңдеуін шешудің 

алгоритмдері мен бағдарламаларын құруда: айырымдық әдісі, Рунге-Кутта 

және интегралдық теңдеулерге келтіру әдістері.  

Ұсынылған алгоритмдердің қолдану мүмкіндігіне қатысты қасиеттері 

мен шектеулеріне баға берілді. 

Пайдалану кезінде сырықтың жылу физикалық күйін басқарудың 

автоматтандырылған жүйесі жасалды. 

Жылуфизикалық күйді автоматты басқарудың әзірленген технологиясын 

басқа физикалық құрылымы бар жылу өткізгіштік теңдеуін шешу үшін (тиісті 

бейімделуден кейін) қолдануға болады. 

Практикалық маңыздылығы – нақты уақыт режимінде сырық 

температурасының таралуын бағалау алгоритмдері мен бағдарламалық 

құралдарын жасау. 

Оң экономикалық нәтиже техникалық өнімдердегі температураның 

өзгеруін алдын-ала болжауға арналған бағдарламалық құралдарға нарықта 

сұраныстың артуын ынталандыруға байланысты болады. 

Осыған байланысты жылуөткізгіштік теңдеуін шешуге арналған 

алгоритмдер мен бағдарламаларды әзірлеу бойынша зерттеулер өзекті болып 

табылады. 

Қорғауға шығарылған негізгі тұжырым. Зерттеу нәтижелері бойынша 

келесі міндеттер шешілді: 



- айырымдық схемасын қолдануға негізделген жылу өткізгіштік теңдеуін 

шешу үшін есептеу алгоритмдері мен бағдарламалары құрылды; оның 

қасиеттері зерттелді және оның қолданылуына баға берілді; 

- Рунге-Кутта әдісін қолдануға негізделген жылу өткізгіштік теңдеуін 

шешу үшін есептеу алгоритмдері мен бағдарламалары құрылды; оның 

қасиеттері зерттелді және оның қолданылуына баға берілді; 

- интегралдық теңдеулерге келтіру негізінде жылу өткізгіштік теңдеуін 

шешу үшін есептеу алгоритмдері мен бағдарламалары құрастырылған, оның 

қасиеттері зерттелді және оның қолданылуына баға берілді; 

- қимасы квадрат болатын сырықтың жылу өткізгіштік теңдеуіне кері 

(басқару) есебін шешу бағдарламасын құру. 

- қимасы квадрат болатын сырықтың жылуөткізгіштік теңдеуінің тура 

есептерін шешуге арналған автоматтандырылған жүйе және жылу 

өткізгіштіктің кері есептерін шешудің кешенді бағдарламалары жасалды. 

Жұмыс көлемі мен құрылымы. Диссертациялық жұмыс кіріспеден, 

және 5 тарау және қорытындыдан, пайдаланған әдебиеттер тізімінен және 5 

қосымшадан тұрады. Диссертацияның толық көлемі 96 бетттік компьютермен 

жазылған мәтінді құрайды, оның ішінде 14 сурет.  

Кіріспеде диссертациялық жұмыстың таңдалған тақырыбының 

өзектілігіне негіздеме келтірілді. Ғылыми-зерттеу жұмысының мақсаты, 

объектісі, пәні және міндеттері тұжырымдалды. Жүргізілген зерттеулердің 

нәтижелері сипатталып, олардың ғылыми жаңалығы мен практикалық 

маңыздылығы көрсетілді. Диссертациялық жұмыстың негізгі нәтижелерін 

апробациялау туралы мәліметтер келтірілді.  

Бірінші бөлімде Диссертациялық жұмыстың бірінші бөлімі 

қолданыстағы АБЖ шолу жасауға арналған. Сол бөлімде мәселенің жалпы 

сипаттамасы және жылу өткізгіштің теңдеуін зерттеуге арналған есептердің 

қойылымы берілген. 

Диссертациялық жұмыстың екінші бөлімінде жылу өткізгіш теңдеуін 

айырымдық әдісімен шешуге арналған алгоритмдер мен бағдарламалардың 

жасалуы келтірілген.  

Үшінші бөлім жылу өткізгіш теңдеуін Рунге-Кутта әдісімен шешуге 

арналған алгоритмдер мен бағдарламалардың жасалуына арналған.  

Төртінші бөлім жылу өткізгіш теңдеуін интегралдық теңдеулер әдісімен 

шешуге арналған алгоритмдер мен бағдарламалардың жасалуына арналған.  

Бесінші бөлім жылу өткізгіштік теңдеуінің кері есебін зерттеуге 

арналған. 

Қорытындыда диссертацияның негізгі нәтижелері мен қорытындылары 

ұсынылған.  

Диссертация нәтижелерінің апробциясы. Диссертациялық жұмыстың 

тақырыбына байланысты және орындау барысында қол жеткізген нәтижелер 

мен зерттеулер халықаралық ғылыми конференциялар мен семинарларда,  

Есептеуіш және ақпараттық технологиялар институтының жыл сайын өтетін 

ғылыми конференцияларында, әл-Фараби атындағы  Қазақ Ұлттық 

университеті «Ақпараттық технологиялар» факультеті, «Жасанды интеллект 



және Big Data» кафедрасының ғылыми семинарларында, сонымен қатар 

төмендегі ғылыми-әдістемелік конференцияларда баяндалып талқыланды.  

